
				এই পাতাটির মুদ্রণ সংশোধন করা প্রয়োজন। 
রামমোহন রায়ের গ্রন্থাবলী । سر$ S
প্রকারে অসম্মত এরূপ স্ত্রী বধ হয় এবং যুক্তিতেও অবলাকে স্বৰ্গাদি প্রলোভ দেখাইয়া বন্ধন পূৰ্ব্বক বধ করা অত্যন্ত পাপের কারণ হয়।
প্ৰবৰ্ত্তক -এৰূপ সহমরণে ও অনুসরণে পাপাই হউক কিম্বা যাহা হউক আমরা এ ব্যবহারকে নিবৰ্ত্ত করিতে দিব না। ইহার নিবৃত্তি হইলে হঠাৎ লৌকিক এক আশঙ্কা আছে যে স্বামির মৃত্যু হইলে স্ত্রী সহগমন না কবিয়া বিধবা অবস্থায় রহিলে তাহার ব্যভিচার হইবার সম্ভাবনা থাকে কিন্তু সহমরণ করিলে এ আশঙ্কা থাকে না জ্ঞাতি কুটুম্ব সকলেই নিঃশঙ্ক হইয়া থাকেন এবং পতিও যদি জীবৎকালে জানিতে পারে তবে তাহারো মনে স্বী ঘটিত কলঙ্কের কোনো চিন্তা হয় না ৷
নিবৰ্ত্তক। — কেবল ভাবি আশঙ্কাকে দূর করিবার নিমিত্তে এরূপ স্ত্রী বধে পাপ জানিয়া ও নির্দয় হইয়া জ্ঞান পূর্বক প্ৰবৰ্ত্ত হইতেছ। তবে ইহাতে "আমরা কি করিতে পারি। কিন্তু ব্যভিচারের আশঙ্কা পতি বর্তমান থাকিতেই বা কোন না আছে বিশেষত পতি দূর দেশে বহুকাল থাকিলে ঐ আশঙ্কার সম্ভাবনা কেন না থাকে। অতএব সে আশঙ্কা নিবৃত্তির উপায় কি করিয়াছ ৷
প্ৰবৰ্ত্তক -স্বামি বৰ্ত্তমানে ও অবর্তমানে অনেক প্ৰভেদ আছে যেহেতু স্বামি বর্তমান থাকিলে নিকটেই থাকুন কিম্বা দূরদেশেই থাকুন স্ত্রী সৰ্ব্বদা স্বামির শাসনেই থাকে নিঃশঙ্ক হইতে পারে না। স্বামির মৃত্যু স্পষ্ট ল পর সেরূপ শাসন থাকে না। সুতরাং নিঃশঙ্ক হয় ৷
নিবৰ্ত্তক ।-যে শাস্ত্ৰানুসারে পতি বর্তমানে পতির শাসনে স্ত্রীকে থাকিতে হয়। সেই শাস্ত্ৰেই লিখেন পতি মরিলে পতি কুলে তাহার অভাবে পিতৃকুলে তঁহাদের শাসনে বিধবা থাকিবেক এধৰ্ম্ম রক্ষাতে দেশাধিপতিকে নিয়ন্ত করিয়া শাস্ত্ৰে কহিয়াছেন। তবে স্বামি বর্তমান থাকিলে কি তাহার অবর্তমানে স্বামি প্রভৃতির শাসন ত্যাগ ও ব্যভিচারের সম্ভাবনা কদাপি

